
1. Իրավական ակտի անհրաժեշտությունը (նպատակը)
Սույն նախագծի ընդունումը պայմանավորված է մոդուլային մեկուսարանային բաժանմունքը ՀՀ պաշտպանության նախարարությանը հանձնելու  անհրաժեշտությամբ։
2. Ընթացիկ իրավիճակը և խնդիրները.
Առողջապահության համաշխարհային կազմակերպության կողմից 2020 թվականի մարտին հայտարվեց կորոնավիրուսային հիվանդությամբ (COVID-19) պայմանավորված համավարակ, և ամբողջ աշխարհում համաճարակային իրավիճակը սկսեց լարվել։ Անմասն չմնաց նաև Հայաստանի Հանրապետությունը և հիվանդությունը ստացավ լայնածավալ տարածում՝ հիմք հանդիսանալով արտակարգ իրավիճակի առաջացման։ 
Համավարակի պայմաններում կորոնավիրուսային հիվանդությամբ վարակվածների բուժումը կազմակերպելու, ինչպես նաև կոնտակտավորներին մեկուսացնելու համար վերապրոֆիլավորվեցին մի շարք բժշկական հաստատություններ, ինչպես նաև հյուրանոցային համալիրներ։ Բացի այդ վարակի սկզբնական փուլում, բժշկական կազմակերպությունների մահճակայալին ռեսուրսները ավելացնելու նպատակով կառուցվեցին նոր բաժանմունքներ, մասնավորապես՝ 2020 թվականի մարտ ամսին «Ինֆեկցիոն հիվանդությունների ազգային կենտրոն փակ բաժնետիրական ընկերության տարածքում կառուցվեց մոդուլային բաժանմունք, որը հնարավորություն տվեց ընդլայնել գործող մահճակալային ռեսուրսները։
Համավարակի ավարտից հետո, ներկա պահին վերոնշյալ մոդուլային բաժանմունքը չի շահագործվում։ Մյուս կողմից, Կառավարության 2021-2026 ծրագրով նախատեսված է «Ինֆեկցիոն հիվանդությունների ազգային կենտրոն փակ բաժնետիրական ընկերության մասնաշենքների կապիտալ հիմնանորոգում և այն մեկնարկել է 2022 թվականի երրորդ եռամսյակին։
ՀՀ պաշտպանության նախարարության հետ քննարկման արդյունքում նպատակահարմար է համարվել մոդուլային մեկուսարանային բաժանմունքը ամբողջական տարրերով հանձնել ՀՀ զինված ուժերին՝ ըստ նպատակի օգտագործման համար:
Հիմք ընդունելով վերոգրյալը և նկատի ունենալով, որ նախագծի հավելվածում ներառված մոդուլային մեկուսարանային բաժանմունքը և դրա  տարրերն անհրաժեշտ չեն ՀՀ առողջապահության նախարարության կարիքների համար, ուստի Նախարարությունը նախաձեռնել է դրանք սահմանված կարգով հանձնել ՀՀ պաշտպանության նախարարությանը: Հարկային օրենսգրքի Հոդված 64-ի 2-րդ մասի 14-րդ կետով «Ինֆեկցիոն հիվանդությունների ազգային կենտրոն» ՓԲԸ-ը ազատվում է գույքը պետությանը նվիրելու արդյունքում ԱԱՀ-ի վճարումից:
3. Կարգավորման նպատակներն, ակնկալվող արդյունքը. 
[bookmark: _GoBack]Սույն որոշման ընդունումը կնպաստի մոդուլային մեկուսարանային բաժանմունքը ըստ նպատակի արդյունավետ օգտագործմանը: Նկատի ունենալով այն հանգամանքը, որ ՀՀ պաշտպանության նախարարության և ՀՀ առողջապահության նախարարության մասնագետների կողմից ուսումնասիրվել են վերոնշյալ մոդուլները և դրանց տարրերը, որի արդյունքում պարզվել է, որ դրանք կարող են կիրառվել ՀՀ զինված ուժերում՝ զորքերի բնակավորման նպատակով, ուստի նպատակահարմար է դրանք օգտագործել կենսականորեն կարևոր շահերի ապահովման համար:
4. Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
«Որպես նվիրատվություն գույք ընդունելու և Հայաստանի Հանրապետության պաշտպանության նախարարությանն ամրացնելու մասին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
«Որպես նվիրատվություն գույք ընդունելու և Հայաստանի Հանրապետության պաշտպանության նախարարությանն ամրացնելու մասին»  Հայաստանի Հանրապետության կառավարության որոշման նախագիծը բխում է ՀՀ կառավարության 2021-2026թթ. ծրագրի «1.3 Պաշտպանության ոլորտ. Զինված ուժերի բարեփոխումներ» վերնագրի 7-րդ պարբերության 11-րդ մասից, համաձայն որի՝ Կառավարությունը բարձրացնելու է ռազմավարական նշանակության օբյեկտների ու ենթակառուցվածքների օբյեկտների անվտանգության մակարդակը։ Նախագիծը չի բխում ոլորտային և/կամ այլ ռազմավարություններից։

